
HYRJE 

Jo rastësisht thuhet se të drejtat e njeriut fillojnë me të drejtat e fëmijës. Realizimi i të drejtave të 
fëmijës është pikënisja kryesore nga e cila duhet nisur gjatë zbatimit të çdo politike në nivel qeveri-
tar, ekzekutiv, legjislativ, kombëtar ose lokal, qytetar, komunal... Ky doracak është një nga mjetet që 
duhet të ofrojnë mbështetje gjatë zbatimit të projektit “Një vend për t’u rritur – Komuna kushtuar 
fëmijëve”. Bëhet fjalë për një projekt tridhjetë mujor i zbatuar nga Ambasada e Parë e Fëmijëve në 
botë Megjashi dhe Qendra për përkujdesje për familjen dhe fëmijët – KMOP Shkup, duke filluar nga 
shkurti 2023 deri në korrik 2025. Projekti financohet nga Delegacioni i Bashkimit Evropian në kuadër 
të skemave lokale për mbështetjen e shoqërisë civile të Instrumentit Evropian për Demokraci dhe të 
Drejtat e Njeriut (2021 EIDHR Supporting a civil society through Country-Based Support Schemes in 
North Macedonia).

Nga detyrimet e pranuara nga vendi me ratifikimin e Konventës si dhe në përputhje me legjislacionin 
vendas dhe ligjet që i referohen në mënyrë rigoroze vetëqeverisjes lokale (Ligji për Vetëqeverisjen 
Lokale, Ligji për Financimin e Njësive të Vetëqeverisjes Lokale, Ligji për Bashkëpunim Ndërkomunal), 
buron edhe detyrimi i secilës komunë në vend për të ofruar kushte për promovimin, realizimin dhe 
mbrojtjen e të drejtave të fëmijës.

Sipas decentralizimit, komunat kanë rol thelbësor në zhvillimin social dhe çështjet tjera që kanë 
të bëjnë me mirëqenien e fëmijëve në komuna dhe janë përgjegjëse për sigurimin e kushteve të fa-
vorshme për respektimin, promovimin dhe mbrojtjen e të drejtave të fëmijëve. Qëllimi i këtij doracaku 
është të ofrojë informacion bazë për komunat, të paraqesë një udhërrëfyesi, veçanërisht për panelet 
komunale të formuara në kuadër të këtij projekti, në përpjekjet e tyre që komunat të kenë një niveli 
të lartë të angazhimi për fëmijët dhe nevojat e tyre, gjegjësisht të bëhen qytete (Child Friendly Cities) 
miqësore ndaj fëmijëve dhe nevojave të tyre.

Ky doracak është përgatitur në përputhje me konkluzionet e Raportit të analizës së nevojave për 
trajnim të përgatitur në vitin 2023, me të cilin hulumtimi në terren ka mundësuar identifikimin e disa 
fushave relevante në të cilat ka nevojë për përmirësimin e njohurive dhe aftësive të përfaqësuesve të 
autoriteteve lokale dhe profesionistëve nga institucionet arsimore në komunat pjesëmarrëse në pro-
jekt. Krahas dallimeve ekzistuese në nivelin e njohjes me të drejtat e fëmijëve, mjetet për inkurajimin 
e pjesëmarrjes së fëmijëve, konceptin e qyteteve kushtuar fëmijëve dhe përfshirjen e fëmijëve dhe të 
rinjve në politikat në nivel lokal, pati një konsensus midis pjesëmarrësve në hulumtim për dobinë e 
ndërtimit të mëtejshëm mbi këto tema. Nga analiza u vu re gjithashtu se në përgjithësi përfaqësuesit 
e komunave kishin më pak mundësi për ngritjen e kapaciteteve të tyre në këto fusha, krahasuar me 
stafin arsimor. Pjesëmarrësit theksuan nevojën për të ndërtuar aftësitë e tyre për programe dhe qa-
sje inovative që do t’u përgjigjen drejtpërdrejt nevojave të fëmijëve dhe do të ndikojnë në mirëqenien 
e tyre. Përparimi i njohurive në trajtimin e dhunës së bashkëmoshatarëve, vendosja e komunikimit 
efektiv me prindërit dhe nxitja e zhvillimit socio-emocional të fëmijëve që nga mosha më e vogël 
ishin një fushë e veçantë interesi.

Më tutje, u theksua nevoja për rrjetëzim ndërsektorial dhe bashkëpunim ndërmjet profesionistëve 
që punojnë me fëmijë. Lidhur me pjesëmarrjen e fëmijëve në nivel lokal, mund të konkludohet se 
ekzistojnë disa mekanizma formalë (p.sh., komunitetet e nxënësve, këshillat rinorë, etj.), si dhe prak-
tika të tjera për konsultimin e fëmijëve dhe përfshirjen e tyre në vendimmarrje (p.sh. zhvillimi i an-
ketave mes nxënësve), por ato përfshijnë grupet më të mëdha të fëmijëve dhe të rinjve. Megjithatë, 
pavarësisht grupmoshave me të cilat punojnë, stafi arsimor ndau domosdoshmërinë e ngritjes së 
kapaciteteve për tejkalimin e sfidave në proceset e pjesëmarrjes së fëmijëve dhe njohjen me qasje 
të reja që do të kenë një efekt motivues për fëmijët. Analiza e tavolinës (desk analysis) mundësoi 
identifikimin e burimeve kyçe për temat lidhur me të drejtat e fëmijëve, kryerjen e hulumtimeve dhe 
konsultimeve me fëmijët, pjesëmarrjen e fëmijëve dhe planifikimi lokal për fëmijë, në dispozicion 
në gjuhën maqedonase dhe angleze. Ato mund të përshtaten siç duhet dhe të jenë të dobishme në 
fazën e hartimit të planeve të trajnimit për përfaqësuesit e vetëqeverisjes lokale dhe stafin arsimor.

Doracaku bazohet në përvojat e mëparshme të Ambasadës së Parë të Fëmijëve në botë MEGJASHI 
dhe organizatës partnere KMOP Shkup në fushën e të drejtave të fëmijëve, si dhe dokumentet dhe 
përvojat ndërkombëtare në këtë fushë. Në këtë drejtim, Konventa për të Drejtat e Fëmijës (KDF) 
duhet të merret parasysh edhe si një marrëveshje ndërkombëtare për të drejtat e njeriut që përcakton 
të drejtat civile, politike, ekonomike, sociale, shëndetësore dhe kulturore të fëmijës. KDF është mirat-
uar nga Asambleja e Përgjithshme e OKB-së më 20.11.1989, ka hyrë në fuqi më 2.9.1990 dhe është 
ratifikuar nga Maqedonia në vitin 1993. Konventa në përgjithësi e përkufizon fëmijën si: çdo qenie 
njerëzore që nuk ka mbushur moshën tetëmbëdhjetë vjeç, përveç rastit kur, sipas ligjit të një vendi 
të caktuar, mosha madhore është arritur më herët. Kombet që kanë ratifikuar këtë Konventë janë të 
detyruara nga e Drejta Ndërkombëtare. Komiteti për të Drejtat e Fëmijëve në Kombet e Bashkuara, i 
cili përbëhet nga anëtarë nga vende të botës, vëzhgon nëse Konventa respektohet.

Ajo që ne e konsiderojmë veçanërisht të rëndësishme është që fëmijët dhe të rinjtë u përfshinë në 
mënyrë aktive në përgatitjen dhe zbatimin e një sondazhi online nga fëmijët për fëmijët, si dhe në 
përgatitjen e një Raporti të veçantë Alternativ të Fëmijëve për situatën me të drejtat e fëmijëve.

KATËR PARIMET THEMELORE

Në punën e tyre, komunat duhet të ndjekin 4 parime bazë të Konventës për të Drejtat e Fëmijës, të 
cilat gjithashtu figurojnë si nene të veçanta në Konventë. Këto janë parimet dhe nenet e mëposhtme:

Ndalimi i diskriminimit - të gjitha autoritetet dhe individët janë ligjërisht të detyruar të respekto-
jnë parimin e mosdiskriminimit, dhe mosrespektimi duhet të sanksionohet.

Neni 2 
1.	 Shtetet anëtare në këtë Konventë do të respektojnë dhe sigurojnë të drejtat e përmbajtura në 

Konventë për çdo fëmijë nën juridiksionin e tyre, pa asnjë diskriminim dhe pa marrë parasysh racën, 
ngjyrën, seksin, gjuhën, fenë, bindjet politike ose të tjera, origjinën kombëtare, etnike ose sociale, 
statusin pasuror, aftësinë e kufizuar, lindjen ose statusin tjetër të fëmijës ose prindit ose kujdestarit 
ligjor.

2.	 Shtetet anëtare do të marrin të gjitha masat e nevojshme për të siguruar mbrojtjen e fëmijës 
nga të gjitha format e diskriminimit ose dënimit bazuar në statusin, aktivitetet, mendimin e shprehur 
ose bindjen e prindërve, kujdestarëve ligjorë ose anëtarëve të familjes së fëmijës.

Interesi më i mirë i fëmijës - interesi i fëmijës ka kuptim parësor dhe prioritet absolut gjatë krijimit 
të politikave, gjatë marrjes së vendimeve specifike dhe kur merren masa dhe aktivitete që kanë të 
bëjnë me fëmijët.

Neni 3
1.	 Në të gjitha aktivitetet që lidhen me fëmijët, interesat e fëmijës kanë rëndësi parësore, pavarë-

sisht nëse ato kryhen nga institucionet publike apo private të mbrojtjes sociale, gjykatat, organet 
administrative apo organet legjislative.

2.	 Shtetet anëtare marrin përsipër t’i ofrojnë fëmijës një mbrojtje dhe kujdes të tillë që nevojitet 
për mirëqenien e tij, duke marrë parasysh të drejtat dhe detyrimet e prindërve të tij, kujdestarëve 
ligjorë ose individëve të tjerë që janë ligjërisht përgjegjës për fëmijën, dhe do të ndërmarrin të gjitha 
masat legjislative dhe masat administrative të nevojshme për këtë qëllim.

3.	 Shtetet anëtare sigurojnë që institucionet, shërbimet dhe institucionet që janë përgjegjëse për 
kujdesin ose mbrojtjen e fëmijëve janë në përputhje me standardet e vendosura nga autoritetet 
kompetente, veçanërisht në fushën e sigurisë, shëndetit, numrit dhe përshtatshmërisë të stafit, si 
dhe mbikëqyrjen profesionale.

Pjesëmarrja e fëmijëve –të dëgjohet mendimi i fëmijëve dhe të merret  seriozisht në vendimmar-
rje dhe në zbatimin e aktiviteteve që lidhen me fëmijët

Neni 13
1.	 Fëmija ka të drejtën e lirisë së shprehjes, e cila përfshin lirinë për të kërkuar, marrë dhe dhënë 

informacione dhe ide të të gjitha llojeve, pavarësisht nga kufijtë, nëse është me gojë ose me shkrim 
ose me shtyp, me anë të artit ose ndonjë mjeti tjetër të zgjedhur nga fëmija.

2.	 Ushtrimi i kësaj të drejte mund t’i nënshtrohet disa kufizimeve, por vetëm atyre të përcaktu-
ara me ligj dhe që janë të nevojshme: (a) për hir të respektimit të të drejtave ose reputacionit të 
të tjerëve; ose (b) për mbrojtjen e sigurisë kombëtare ose rendit publik ose shëndetit ose moralit 
publik.

Neni 12
1.	 Shtetet anëtare sigurojnë që një fëmijë që është i aftë të krijojë mendimin e tij ose të saj ka të 

drejtën ta shprehë lirisht atë mendim në të gjitha çështjet që kanë të bëjnë me fëmijën, duke i dhënë 
peshën e duhur mendimit të fëmijës në përputhje me moshën e dhe pjekurinë e fëmijës. 

2.	 Për këtë qëllim, fëmijës i jepet një mundësi e veçantë për t’u dëgjuar në të gjitha proceset 
gjyqësore dhe administrative që kanë të bëjnë me të, drejtpërdrejt ose nëpërmjet një përfaqësuesi 
ose autoriteti përkatës, në mënyrë që është në përputhje me rregullat procedurale të ligjit kombëtar.

Mbijetesa dhe zhvillimi – parim që nënkupton unifikimin e tre parimeve të përmendura më parë, 
në funksion të realizimit të mbijetesës dhe zhvillimit të fëmijës si diçka shumë më tepër sesa 
thjesht garantimi i të drejtës për jetë dhe mbijetesë. Sipas Konventës, mbijetesa dhe zhvillimi duhet 
të mundësohet “...në masën më të lartë të mundshme...”.

Neni 6
1.	 Shtetet anëtare pranojnë se çdo fëmijë ka të drejtën e natyrshme për jetë.

2.	 Shtetet anëtare sigurojnë në masën më të madhe të mundshme mbijetesën dhe zhvillimin e 
fëmijës.

RËNDËSIA E KATËR PARIMEVE PËR KOMUNAT

Këto katër parime nënkuptojnë jo vetëm respektimin e tyre nga vetëqeverisja lokale, por edhe 
zbatimin e tyre, gjë që do të mundësojë që fëmija të trajtohet si subjekt dhe bartës i të drejtave.

Një komunë e kushtuar fëmijëve siguron qasje të përshtatshme në të gjitha informacionet e rëndë-
sishme për fëmijët dhe mirëqenien e tyre. Një komunë e tillë u mundëson fëmijëve të marrin pjesë 
në vendimmarrje për çështje që janë të rëndësishme për zhvillimin e tyre dhe krijon mundësi për të 
shprehur mendimin e tyre. Pikërisht për këtë, komunat që i janë përkushtuar fëmijëve inkurajojnë 
shoqatat e fëmijëve, tubimet paqësore, format e ndryshme të organizimeve të fëmijëve dhe rinisë, si 
dhe të gjitha aktet dhe aktivitetet e tjera.

Një komunë e përkushtuar ndaj fëmijëve mundëson të drejtën për jetë e çdo fëmije si dhe zhvillimin 
e personalitetit të tij, krijon kushte për ushtrimin e të gjitha të drejtave nga të gjithë fëmijët, mbron 
fëmijën që është i ekspozuar ndaj çdo forme diskriminimi apo dhune nga sigurimi i mekanizmave të 
duhur mbrojtës.

Një komunë e përkushtuar ndaj fëmijëve vendos interesat e fëmijëve në krye të politikave komunale 
në krahasim me të gjitha interesat e tjera brenda kompetencave të komunës.

13

QËLLIMET E PROJEKTIT “NJË VEND PËR T’U RRITUR 
– KOMUNA KUSHTUAR FËMIJËVE”

Qëllimi i përgjithshëm i projektit “Një vend për t’u rritur – Komuna kushtuar fëmijëve” është 
të forcojë përkushtimin e autoriteteve lokale për promovimin e të drejtave të fëmijëve dhe 
pjesëmarrjen e fëmijëve në planifikimin lokal, në pesë komuna në Maqedoni: Vinicë, Dibër, Gos-
tivar, Veles dhe Kisella Vodë.

Qëllimi i përgjithshëm i projektit do të arrihet nëpërmjet nën-qëllimeve specifike të mëposhtme:

•	 Forcimi i kapaciteteve të përfaqësuesve të vetëqeverisjes lokale për njohjen dhe 
respektimin e të drejtave të fëmijëve, duke njohur rëndësinë e pjesëmarrjes së fëmi-
jëve në vendimmarrje dhe planifikimin gjithëpërfshirës vendor për fëmijët;

•	 Forcimi i njohurive dhe aftësive të personelit edukativ nga arsimi dhe kujdesi 
parashkollor, nga arsimi fillor dhe i mesëm për planifikimin dhe zhvillimin e konsulti-
meve me fëmijët për çështje me rëndësi lokale;

•	 Mbështetje për pesë komuna në zhvillimin dhe funksionalizimin e strategjive lo-
kale për të drejtat e fëmijëve përmes proceseve pjesëmarrëse, bazuar në praktikat më 
të mira në BE;

•	 Prezantimi i mjeteve për monitorimin efektiv të të drejtave të fëmijëve në nivel 
lokal;

•	 Rritja e ndërgjegjësimit për të drejtat e fëmijëve dhe rëndësinë e planifikimit lokal 
për përmirësimin e situatës me të drejtat e fëmijëve.

Aktivitetet e Projektit janë të organizuara në katër njësi logjike, të quajtura “paketa pune”, të 
përshkruara shkurtimisht në bashkëngjitje:

Paketa e Punës 1: Ngritja e Kapaciteteve
Paketa e punës 2: Avancimi i planifikimit strategjik vendor për të drejtat e fëmijëve
Paketa e punës 3: Prezantimi i një mjeti për monitorimin e situatës me të drejtat e fëmijëve
Paketa e punës 4: Rritja e ndërgjegjësimit, shpërndarja dhe shfrytëzimi më i gjerë i rezultateve 

të projektit.

HYRJE PËR KONCEPTIN QYTETE/KOMUNA KUSHTUAR FËMIJËVE

Kur bëhet fjalë për projektin “Një vend për t’u rritur – Komuna kushtuar fëmijëve”, domosdoshmëria 
e qartësimit të Iniciativës së Qyteteve Miqësore për Fëmijët (The Child Friendly Cities Initiative CFCI) 
e cila është nisur në vitin 1996 për t’iu përgjigjur sfidave të realizimit të të drejtave të fëmijëve në një 
botë gjithnjë e më të urbanizuar dhe të decentralizuar. Iniciativa funksionon duke bashkuar aktorët 
lokalë dhe UNICEF-in për të krijuar qytete dhe komunitete të sigurta, gjithëpërfshirëse dhe miqësore 
për fëmijët, çdo sistem të qeverisjes vendore të përkushtuar për përmbushjen e të drejtave të fëmi-
jëve, siç janë artikuluar në Konventën për të Drejtat e Fëmijëve. Paraqet një qytet ose komunitet ku 
zërat, nevojat, prioritetet dhe të drejtat e fëmijëve janë pjesë integrale e politikave, programeve dhe 
vendimeve publike.

Siç theksohet në doracakun e UNICEF-it – “Qytete dhe komunitete miqësore ndaj fëmijëve”  rëndë-
sia e qyteteve dhe komuniteteve në krijimin e politikave që prekin drejtpërdrejt fëmijët është rritur 
ndjeshëm në dy dekadat e fundit pasi bota është kthyer në një planet urban. Megjithëse qeveritë 
kombëtare mbeten bartësit kryesorë të detyrës për të realizuar të drejtat e fëmijëve sipas ligjit ndër-
kombëtar, vitet e fundit është parë një tendencë në rritje midis kryetarëve të komunave dhe qeverive 
vendore për të mbështetur dhe folur për grupet më të cenuara në komunat e tyre, duke përfshirë 
fëmijët dhe të rinjtë.

CFCI ka qenë thelbësore në inkurajimin e qeverive vendore dhe aktorëve të tjerë që t’i kushtojnë më 
shumë vëmendje përmbushjes së të drejtave dhe nevojave të qytetarëve të tyre më të rinj dhe sig-
urimit të pjesëmarrjes së tyre në vendimmarrjen vendore. Nisma funksionon në më shumë se 3000 
qytete dhe komunitete në mbarë botën dhe vazhdon të rritet çdo vit. Ky interes në rritje ka krijuar një 
nevojë më të madhe për udhëzime të zgjeruara globale dhe mbështetje teknike nga UNICEF-i. Sot, 
CFCI arrin deri në 30 milionë fëmijë në 38 vende. Në përputhje me këtë interes në rritje, kërkesat 
për mbështetje, udhëzime, ndarje njohurish dhe qasje inovative për përfshirjen e fëmijëve po rriten. 
Shpresojmë që kësaj nisme fisnike t’i bashkohen edhe komunat e përfshira nga projekti “Një vend 
për t’u rritur - komuna kushtuar fëmijëve”.

Me më shumë se 20 vjet përvojë me CFCI në kontekste të ndryshme rajonale dhe kombëtare, 
UNICEF ka vëzhguar shumë praktika të mira në vende të ndryshme të botës, por edhe sfida dhe 
mësime të nxjerra, dhe kjo është arsyeja pse ne shumë rekomandojmë përdorimin e këtij doracaku. 
Përmban një udhëzues hap pas hapi për krijimin e një CFCI, i cili lë hapësirë të mjaftueshme për 
përshtatje në kontekste të ndryshme. Doracaku gjithashtu përfaqëson një lloj plani të rishikuar të 
veprimit dhe menaxhimit në zbatim, monitorim dhe vlerësim, si dhe një sërë kriteresh minimale të 
gjera globale të destinuara për standardizimin e CFCI-së në nivel global, si dhe siguron një bazë për 
njohjen e komunës si “Qytet miqësor për fëmijët” nga UNICEF-i.

Si një hap drejt përmbushjes së këtyre kërkesave për udhëzim dhe mbështetje, UNICEF-i nisi Pa-
ketën e Veglave për Iniciativën për Qytete dhe Komunitete Miqësore për Fëmijë për Komitetet Kom-
bëtare (Child Friendly Cities and Communities Initiative Toolkit for National Committees) në 2017. 
Ky grup ofron mjete të testuara dhe praktika të mira nga disa vende, si dhe udhëzime hap pas hapi 
për krijimin e një CFCI, një kornize për veprim dhe kritere minimale për njohje nga UNICEF-i si “Qytet 
Miqësor për Fëmijë”, me qëllim profesionalizimin dhe standardizimin e CFCI-së, pa përjashtuar 
fleksibilitetin për sa i përket kontekstualizimit lokal.

https://uni.cf/3hvZECM

HAPA PËR PËRMIRËSIMIN E PLANIFIKIMIT STRATEGJIK LOKAL 
PËR TË DREJTAT E FËMIJËVE

Nevoja për të forcuar shërbimet për fëmijët në nivel lokal është trajtuar edhe në Vëzhgimet/Reko-
mandimet Përfundimtare të Komitetit të OKB-së për të Drejtat e Fëmijës. Përveç mungesës së një 
dokumenti strategjik kombëtar për promovimin dhe mbrojtjen e të drejtave të fëmijëve, një mungesë 
të tillë ka edhe në nivel lokal, pra asnjë komunë nuk ka plan veprimi lokal për të drejtat e fëmijëve. 
Mungesa e dokumenteve bazë strategjike për promovimin e të drejtave të fëmijëve tregon se ato nuk 
janë prioritet i politikave publike të pushtetit vendor. Projekti adreson pikërisht këto çështje kritike 
dhe do t’u sigurojë komunave mjete të qëndrueshmërisë.

Një nga aktivitetet më domethënëse në kuadër të projektit “Një vend për t’u rritur - komuna kushtu-
ar fëmijëve” është themelimi i një organi të veçantë për të drejtat e fëmijëve, gjegjësisht, panelet ko-
munale për të drejtat e fëmijëve. Ato duhet të forcohen si strukturë e përhershme në vetëqeverisjen 
lokale nëpërmjet së cilës do të promovohet dhe praktikohet perspektiva e fëmijës në procesin e ush-
trimit të kompetencave të komunës. Për mënyrën e përzgjedhjes së anëtarëve të këtij organi është 
përgatitur Metodologjia e mëposhtme, përmes së cilës jepen udhëzime për procesin e përzgjedhjes.

PANELET KOMUNALE DHE PJESËMARRJA E FËMIJËVE

Ngritja e një organi të posaçëm do të sigurojë punë të strukturuar dhe të fokusuar në lidhje me të 
drejtat e fëmijëve dhe miratimin e planeve strategjike vendore. Ky organ do të jetë bërthama në të 
cilën do të shkrihen të gjitha të dhënat që kanë të bëjnë me zbatimin e standardeve të Konventës 
brenda komunës. Burimet njerëzore, informacioni dhe njohuritë lidhur me të drejtat e fëmijëve do të 
përqendrohen në panelet komunale, të cilat do të rezultojnë nga ky projekt dhe më gjerë.

Ekzistenca e paneleve shpreh vullnetin e komunës për të ngritur në një nivel prioritar trajtimin e të 
drejtave të fëmijëve dhe mundëson që problemet dhe nevojat e fëmijëve të bëhen të dukshme dhe 
të pranishme në diskutimet e komunës në mënyrë të organizuar. Nuk është më pak e rëndësishme 
që me krijimin e një organi të posaçëm të njihet se kush është bartësi i aktiviteteve dhe ku qëndron 
përgjegjësia për nxitjen e iniciativave dhe përfaqësimin e të drejtave të fëmijëve. Në kuadër të qën-
drueshmërisë, ngritja e një organi të veçantë garanton interesin dhe angazhimin e komunës, siguron 
vazhdimësinë në plane, programe dhe aktivitete.

Panelet komunale, gjegjësisht grupi i përfaqësuesve nga administrata komunale, këshillat e ko-
munave, përfaqësuesit e BNJVL-së, fëmijët, si dhe stafi arsimor nga komunat partnere do të për-
faqësojnë thelbin lokal të procesit të planifikimit të të gjitha proceseve dhe aktiviteteve në komunë 
që prekin drejtpërdrejt ose tërthorazi fëmijët. Për këtë qëllim, gjatë vitit të parë të projektit, këta për-
faqësues u trajnuan në fushën e të drejtave të fëmijëve për të marrë njohuritë dhe aftësitë e duhura. 
Trajnimet trajtuan tema si: konceptet e përgjithshme të të drejtave të fëmijëve, qytetet kushtuar fëmi-
jëve, pjesëmarrja e fëmijëve, që nënkupton pjesëmarrjen thelbësore të fëmijëve në një mjedis që e 
inkurajon dhe mundëson atë, cilat janë aspektet etike të pjesëmarrjes së fëmijëve, cilat janë metodat 
dhe teknikat për përfshirjen dhe konsultimin e fëmijëve në procese të ndryshme vendimmarrëse, cili 
është roli i vetëqeverisjes lokale në procesin e planifikimit lokal, si p.sh. të shqyrtojë të drejtat e fëmi-
jëve dhe tema të ngjashme. Në trajnime vëmendje e veçantë iu kushtua çështjeve të kompetencave 
të komunës, të cilat lidhen drejtpërdrejt me realizimin, promovimin, ushtrimin dhe mbrojtjen e të dre-
jtave të fëmijëve, në fushat e: arsimit; urbanizmit; mbrojtjes së mjedisit; mbrojtjes sociale; kujdesit 
shëndetësor; kulturës; aktiviteteve sportive dhe rekreative si dhe sferave komunale.

Panelet lokale do të jenë shtylla kryesore në procesin e miratimit të strategjive lokale për promov-
imin e të drejtave të fëmijëve, monitorimin e zbatimit të strategjive si dhe zbatimin e aktiviteteve të 
mëtejshme lidhur me këtë projekt. Anëtarët e paneleve komunale do të kenë gjithashtu një rol kyç 
në sigurimin/promovimin e mekanizmave dhe sistemit, në komunitetin lokal, në të cilin fëmija do të 
marrë pjesë në mënyrë të barabartë dhe zëri i tij do të dëgjohet dhe respektohet, duke pasur parasysh 
parimet e Konventës mbi të drejtat e fëmijës: mbijetesa dhe zhvillimi, interesi më i mirë i fëmijës, 
mosdiskriminimi dhe pjesëmarrja (pjesëmarrja e fëmijëve).

ROLI DHE DETYRIMET E PANELEVE KOMUNALE PËR TË 
DREJTAT E FËMIJËVE DHE PJESËMARRJA E FËMIJËVE

Siç është përmendur, roli i këtij grupi/paneli është i një rëndësie vendimtare gjatë gjithë 
procesit dhe në suksesin e aktiviteteve në kuadër të projektit sepse kapacitetet dhe njohu-
ritë e tyre do të udhëheqin në masë të madhe punën dhe procesin e përgatitjes së strate-
gjive dhe veprimeve lokale, planet për të drejtat e fëmijëve dhe promovimin e konceptit të 
pjesëmarrjes së fëmijëve në të gjitha mjediset ku përfshihen fëmijët në nivel lokal.

Ky organ do të duhet të luajë një rol kyç dhe të ketë një ndikim të fuqishëm në zbatimin/
formimin e mjedisit/komunës lokale sipas nevojave të fëmijëve dhe pas përfundimit të pro-
jektit do të arrijë vetëqëndrueshmërinë dhe do ta arrijë këtë nëse i kushton vëmendje disa 
çështjeve, duke përfshirë mënyrën e shpërndarjes së fondeve në komunë (shpërndarja e 
burimeve); cili është niveli i ndërgjegjësimit për të drejtat e fëmijëve dhe zbatimin dhe real-
izimin e tyre; sa janë vënë në dispozicion shërbimet bazë për fëmijët dhe me çfarë cilësie 
ofrohen ato; a ka një kuadër institucional dhe ligjor për mbrojtjen e të drejtave të fëmijëve; 
si është situata ndaj grupeve të caktuara të fëmijëve, a ka diskriminim; sa hapësirë dhe 
mundësi u ofrohen fëmijëve për të marrë pjesë në vendimmarrje; cilët janë grupet dhe indi-
vidët që mundësojnë realizimin e të drejtave të fëmijëve, a ka grupe dhe individë që e pen-
gojnë këtë, ose e bëjnë të pamundur...

Anëtarët e paneleve që do të përzgjidhen, kanë marrë pjesë në trajnime intensive për të 
drejtat e fëmijëve dhe pjesëmarrjen e fëmijëve, si dhe në konferencën ndërkombëtare, e cila 
i kushtoi një theks të veçantë promovimit të të drejtave të fëmijëve në tri komuna evropiane. 
Anëtarët e paneleve do të marrin pjesë aktive në procesin e hartimit të strategjive lokale 
për të drejtat e fëmijëve, do të përfshihen aktivisht në procesin konsultativ me fëmijët gjatë 
hartimit të strategjive dhe më pas gjatë monitorimit të procesit të zbatimit.

МАПИРАЊЕ ИЛИ ИДЕНТИФИКУВАЊЕ НА ЧЛЕНОВИТЕ НА HAR-

HARTIMI OSE IDENTIFIKIMI I ANËTARËVE TË PANELEVE PËR TË 
DREJTAT E FËMIJËVE DHE PJESËMARRJES SË FËMIJËVE

Në këtë/o organ/panele të posaçme është e rëndësishme që të marrin pjesë dhjetë persona ak-
tivë, gjegjësisht disa përfaqësues nga vetë komuna, të cilët punojnë aktivisht me fëmijët dhe janë 
të rëndësishëm për interesat e fëmijëve dhe janë në kontakt me institucionet vendore: shkollat fil-
lore dhe të mesme, kopshtet, qendrat për punë sociale, policinë, institucionet shëndetësore... si dhe 
përfaqësues nga vetë komuna, nga sektorët për: arsim, urbanizëm, veprimtari komunale, financë, 
mjedis.

Kompetencat e vetëqeverisjes lokale lidhen drejtpërdrejt me të drejtat e fëmijës, me promovimin, 
realizimin, praktikën dhe mbrojtjen e tyre. Të gjithë sektorët në komuna kanë një lidhje të caktuar me 
të drejtat e fëmijëve: urbanizmi; mbrojtjen e mjedisit dhe natyrës; sfera komunale; arsimimi; mbrojtja 
sociale; mbrojtja e shëndetit; kultura, aktivitete sportive dhe rekreacion... Përveç kësaj, një numër i 
madh i institucioneve në bashkësinë lokale nënkuptojnë mbrojtjen e drejtpërdrejtë të disa aspekteve 
të të drejtave të fëmijëve: institucionet arsimore (shkollat fillore dhe të mesme, kopshtet), qendrat 
për punë sociale, institucionet shëndetësore, departamenti i punëve të brendshme, shërbimet komu-
nale... Prej aty janë motivuar përfaqësues nga të gjitha institucionet e lartpërmendura, duke përfshirë 
edhe individë të tjerë të përshtatshëm, si p.sh. inspektori i autorizuar arsimor i komunës ose inspek-
tori arsimor shtetëror (në komunat ku nuk ka inspektor arsimor të autorizuar)... ose përfaqësues nga 
Këshillat Komunal për Mbrojtje Sociale etj.

Në fund, por jo me më pak vlerë, është  fakti se pjesëmarrja e vetë fëmijëve në këto panele është 
e rëndësishme. E drejta për pjesëmarrjen e fëmijëve, siç është përmendur tashmë në fillim të këtij 
neni, është inkorporuar në nenin 12 të Konventës për të Drejtat e Fëmijës dhe konsiderohet e një 
rëndësie kyçe në ndërtimin e një kulture të demokracisë dhe qytetarisë aktive. Komiteti i OKB-së për 
të Drejtat e Fëmijës shpjegon se koncepti i fëmijës si mbajtës i të drejtave është “i ngulitur në jetën 
e përditshme të fëmijës, që nga mosha më e hershme” dhe se nuk ka kufi moshe për të drejtën e 
fëmijës për të shprehur pikëpamjet e tij për të gjitha çështjet që e shqetësojnë.

Inkurajimi i pjesëmarrjes së fëmijëve në planifikimin dhe vendimmarrjen vendore nënkupton 
gjithashtu zhvillimin e një mjedisi të favorshëm, ndër të tjera duke rritur ndërgjegjësimin e zyrtarëve 
publikë që kanë ndikim në politikat e qeverisjes vendore dhe që janë përgjegjës për zbatimin e pro-
grameve për të drejtën e fëmijës për t’u dëgjuar nga një moshë të re, nëpërmjet ngritjes së vazh-
dueshme dhe intensive të kapaciteteve të profesionistëve që punojnë me fëmijë, nëpërmjet krijimit 
të strukturave për pjesëmarrjen e fëmijëve dhe ndërtimit të partneriteteve strategjike me një gamë të 
gjerë aktorësh lokalë.

Doracak për themelimin dhe funksionimin e paneleve 
komunale për të drejtat e fëmijëve

KRITERET PËR ZGJEDHJEN E ANËTARËVE TË PANELIT

Rregulli i parë në ngritjen e paneleve dhe përzgjedhjen e anëtarëve është që personat që do t’i për-
bëjnë ato duhet: të jenë të motivuar për të punuar në çështje që lidhen me fëmijët, të drejtat e tyre 
dhe pjesëmarrjen e fëmijëve; të kuptojnë objektivat e ekzistencës së paneleve, të dinë se çfarë pritet 
prej tyre dhe të dinë se cili është roli i secilit prej tyre; të jenë të gatshëm për të mbrojtur të drejtat e 
fëmijëve, por edhe të dinë se cilat janë rreziqet dhe sfidat e mundshme.

Kriteret bazë për përzgjedhjen e personave janë:

•	 të jetë i punësuar në ndonjë nga institucionet e sipërpërmendura (komunë, insti-
tucione arsimore apo institucione të tjera brenda komunës që janë me interes për fëmi-
jët dhe mirëqenien e tyre);

•	 të jenë të interesuar dhe të motivuar për të marrë pjesë aktive në projekt;
•	 me angazhimin e tyre personal dhe institucional të kontribuojnë në arritjen e qëlli-

meve të projektit;
•	 pjesëmarrja dhe përvoja e mëparshme në projekte, veçanërisht nëse kanë të bëjnë 

me të drejtat e fëmijës, do të konsiderohen si avantazh;
•	 sigurisht që fëmijët duhet të përfshihen në panele për të dëgjuar mendimin e tyre, 

por gjithashtu fëmijët do të përfshihen edhe në proceset konsultative, 50 fëmijë nga çdo 
komunë.

ROLI I PANELEVE NË PROCESIN E MIRATIMIT TË STRATEGJIVE 
LOKALE PËR TË DREJTAT E FËMIJËVE 

Pas përfundimit të konferencave lokale në pesë komunat, ku komunitetet do të informohen më 
në detaje për projektin aktual, në secilën komunë do të formohen pesë panele lokale për të drejtat 
e fëmijës, të cilat do të jenë bartës të procesit të planifikimit strategjik për të drejtat e fëmijëve. Kjo 
pasohet nga zbatimi i një procesi të plotë konsultimi me fëmijët, si pjesë e planifikimit strategjik, me 
qëllim që të dëgjohen dhe të merren parasysh mendimet dhe nevojat e tyre në planifikimin vendor.

Për të fituar një pasqyrë sa më të besueshme të situatës me të drejtat e fëmijëve në nivel komunal 
dhe për të mbështetur procesin e krijimit të planeve strategjike lokale për të drejtat e fëmijëve, u orga-
nizuan fokus grupe dhe u zhvilluan intervista dhe më pas u përpilua një analizë e situatës në secilën 
prej komunave të projektit. Gjithashtu evidentohen edhe mangësitë në sistem, arsyet dhe pengesat 
që pengojnë realizimin e plotë të të drejtave të fëmijës në nivel vendor. Prandaj, në këtë projekt i 
rëndësishëm për ne është edhe proaktiviteti i komunave dhe anëtarëve të paneleve për të lokalizuar 
saktësisht fushat problematike në realizimin e të drejtave të fëmijës dhe për t’i apostrofuar ato në 
Strategjinë për promovimin e të drejtave të fëmijës dhe Planet e veprimit.

Zhvillimi i një strategjie lokale për të drejtat e fëmijëve me pjesëmarrjen e vetë fëmijët si një nga 
parimet kryesore duhet të sigurojë pjesëmarrjen e tyre në çështjet që i prekin ata, në fakt,  çdo aktivi-
tet që përfshin fëmijët duhet të ofrojë mënyra për t’i përfshirë ata. Për këtë qëllim, do të organizohen 
takime konsultative me të paktën 50 fëmijë në secilën prej komunave, duke përdorur metoda dhe 
qasje të ndryshme konsultimi/kërkimore, përfshirë diskutime në fokus grupe, qasje punëtorie dhe 
duke përdorur mjete si: anketa, pyetësorë, diskutime në fokus grupe, intervista, si dhe metoda të 
specializuara për të dëgjuar pikëpamjet e fëmijëve, si vëzhgimi, aktivitetet e strukturuara dhe qasjet 
multisensoriale. Gjetjet do të paraqiten në raporte dhe forma të tjera sipas mjeteve shprehëse të 
preferuara të fëmijëve (p.sh. afishe, video, harta, struktura 3D, fotografi).

Ambasada e fëmijëve MEGJASHI dhe KMOP Shkup së bashku me konsulentin për planifikim strate-
gjik lokal do të ofrojnë së paku tre sesione mbështetëse për secilën komunë duke përfshirë përcak-
timin e fushave prioritare të veprimit në të cilat komuna dëshiron të ndikojë; përcaktimin e qëllimeve 
të strategjisë lokale, zhvillimin e një modeli logjik (struktura e strategjisë); përcaktimin e aktiviteteve 
që do të ndërmerren, rezultatet e pritshme dhe treguesit.

Panelet lokale do të jenë gjithashtu një mbështetje për hapat e ardhshëm të projektit, siç është 
prezantimi i një mjeti për monitorimin e situatës me të drejtat e fëmijëve, gjegjësisht zhvillimi i një 
platforme të bazuar në internet, në të cilën do të integrohen indikatorët për respektimin e të drejtave 
të fëmijëve sipas planeve strategjike në komuna. Brenda këtyre kornizave, funksionaliteti i platformës 
do të pilotohet, përdoruesit lokalë do të trajnohen dhe platforma do të niset zyrtarisht. Gjithashtu, do 
të përgatitet një bibliotekë elektronike në të cilën do të vendosen burime të ndryshme që lidhen me 
të drejtat e fëmijëve. Një nga qëllimet kryesore të këtyre aktiviteteve është sigurimi i transparencës 
së zbatimit dhe matjes së efekteve të zbatimit të projektit “Një vend për t’u rritur – Komunat kushtu-
ar fëmijëve” si dhe aspirata që secila nga Komunat e mbuluara të bëhet Qytet/komunë përkushtuar 
fëmijëve.

Komunat/qytetet/komunitetet duhet të jenë të vetëdijshme se një “Qytet miqësor për fëmijët” është 
një qytet ose komunitet ku fëmijët:

-	 janë të sigurt dhe të mbrojtur nga shfrytëzimi, dhuna dhe abuzimi;
-	 rriten të shëndetshëm dhe të rregulluar;
-	 kanë qasje në shërbimet bazë;
-	 kanë mundësi për arsim cilësor, gjithëpërfshirës dhe pjesëmarrës dhe zhvillim të aftësive;
-	 mund të shprehin mendimet e tyre dhe të ndikojnë në vendimet që i prekin;
-	 marrin pjesë në jetën familjare, kulturore, sociale, të qytetit, në jetën e komunitetit;
-	 jetojnë në një mjedis të pastër, të pandotur dhe të sigurt me qasje në zona të gjelbra;
-	 kanë mundësi për takime, shoqërim dhe vende për të luajtur dhe argëtuar;
-	 kanë shans të drejtë në jetë pavarësisht nga përkatësia etnike, feja, të ardhurat, gjinia apo 
aftësia.

Vizioni i Iniciativës së UNICEF-it për Qytetet Miqësore për Fëmijët (CFCI) është që çdo fëmijë dhe 
i ri të gëzojë fëmijërinë dhe rininë dhe të arrijë potencialin e tyre të plotë duke realizuar të drejtat 
në qytetet dhe komunitetet e tyre. Pushtetet vendore dhe partnerët e tyre identifikojnë qëllimet (re-
zultatet) brenda pesë fushave të synimeve të përcaktuara në kornizën/planin e veprimit. Ky plan i 
referohet një qyteti ose komuniteti me qeverisje miqësore, ku fëmijët janë në qendër të vëmendjes 
dhe synon të arrijë të drejtat e parashikuara në Konventën për të Drejtat e Fëmijës.

Qëllimet që duhet të merren parasysh dhe të realizohen janë:

1.	 Çdo fëmijë, çdo i ri, vlerësohet, respektohet dhe trajtohet në mënyrë të drejtë brenda komunite-
tit dhe nga autoritetet lokale;

2.	 Çdo fëmijë, çdo i ri, ka zërin, nevojat dhe prioritetet e veta që dëgjohen dhe merren parasysh 
në ligjet publike (nëse është e zbatueshme), politikat, buxhetet, programet dhe vendimet që i prekin 
ata;

3.	 Çdo fëmijë, çdo i ri, ka qasje në shërbimet bazë cilësore sociale;
4.	 Çdo fëmijë, çdo i ri, jeton në një mjedis të sigurt, të rehatshëm dhe të pastër;
5.	 Çdo fëmijë, çdo i ri, ka mundësinë të shijojë jetën familjare, lojën dhe kohën e lirë.

Qëllimi afatgjatë i CFCI është të sigurojë rezultate të qëndrueshme për fëmijët dhe angazhim për 
avancimin e të drejtave të fëmijëve duke ndërtuar kapacitetin e palëve të interesuara lokale. Si i tillë, 
CFCI është një proces në zhvillim. Qëllimi nuk është të zbatohen të pesë objektivat në ciklin e parë 
të CFCI, por të demonstrohen rezultate solide dhe progresive dhe të zgjerohen qëllimet në ciklet 
pasuese, të cilat përfshijnë kujdesin shëndetësor, arsimin, mbështetjen ushqimore, zhvillimin dhe 
edukimin në fëmijërinë e hershme, drejtësinë, mbrojtjen sociale.

Plani i veprimit për çdo CFCI kombëtare (Child Friendly Cities Initiative) është i ndryshëm pasi 
pasqyron situatën lokale me të drejtat e fëmijëve. Megjithatë, UNICEF-i përcakton tre kritere globale 
që duhet të respektohen përpara se të jepet çmimi prestigjioz i Qytetit Miqësor për Fëmijët:

1.	 Rezultate të vërtetuara për fëmijët brenda disa fushave të synuara për të siguruar një qasje 
gjithëpërfshirëse ndaj të drejtave të fëmijëve;

2.	 Pjesëmarrja kuptimplote dhe gjithëpërfshirëse e fëmijëve (për shembull, nëpërmjet me-
kanizmave të vendosur si këshillat e fëmijëve dhe të rinjve dhe të gjitha fazat e ciklit të CFCI);

3.	 Një angazhim i demonstruar për eliminimin e diskriminimit ndaj fëmijëve dhe të rinjve në poli-
tikat dhe veprimet e qeverisjes vendore, duke përfshirë brenda CFCI.

Detyrimet specifike për përmbushjen e kritereve janë të detajuara në Planin e Veprimit të CFCI, i cili 
është gjithashtu një nismë e UNICEF-it.

Rezultatet e analizës së situatës që është bërë në secilën nga komunat e projektit në fillim të pro-
jektit “Një vend për t’u rritur – Komuna përkushtuar fëmijëve” ofrojnë një bazë fillestare për përcak-
timin e qëllimeve dhe vizion për zhvillimin e aktivitetet në nivel komune në kuadër të aksionit.

Shkrirja e analizës së situatës së të drejtave të fëmijëve në një Strategji/Plan Veprimi Lokal për 
Fëmijët përfshin disa hapa, si formulimi i një teorie ndryshimi, zhvillimi i kuadrit logjik me tregues për 
monitorimin e progresit dhe ndikimit, identifikimi i roleve, përgjegjësive dhe afateve, si dhe aktivitetet 
për sigurimin e burimeve në Planin e Veprimit. Rekomandohet që planifikimi CFCI të lidhet me plan-
ifikimin ekzistues lokal, pasi integrimi i CFCI në strukturat ekzistuese të planifikimit do të ndihmojë 
në sigurimin e qëndrueshmërisë së nismës.

Doracaku i UNICEF-it për qytetet dhe komunitetet miqësore për fëmijët u përdor si bazë. Në të do të 
gjeni udhëzime të hollësishme. Nëse keni pyetje specifike ose keni nevojë për mbështetje, ju lutemi 
mos ngurroni të na kontaktoni.

ANEKSET

Shtojcë – mostër e ftesës për emërimin e një anëtari në panelin komunal

Për:  ___________________

Lënda: Ftesë për emërimin e një përfaqësuesi të ___________________________________ në panelin 
komunal për promovimin e të drejtave të fëmijëve dhe pjesëmarrjen e fëmijëve në kuadër të projektit 
“Një vend për t’u rritur – Komuna kushtuar fëmijëve”

 
Të nderuar,

Komuna ____________ si partnere e Ambasadës së Parë të Fëmijëve në botë Megjashi dhe Qen-
drës për përkujdesje për familjen dhe fëmijët - KMOP Shkup, realizojnë projektin e mbështetur finan-
ciarisht nga Delegacioni i Bashkimit Evropian në kuadër të Programit të Instrumentit Evropian për 
Demokraci dhe të Drejtat e Njeriut. Projekti i quajtur “Një vend për t’u rritur – Komuna kushtuar fëmi-
jëve”, siç sugjeron vetë titulli, do të rezultojë në disa ndryshime të rëndësishme, përfshirë një strategji 
për të drejtat e fëmijëve. Komuna jonë është e përkushtuar që të sigurojë kushte të përshtatshme 
dhe mjedis që do të promovojë të drejtat e fëmijëve, me shpresën se përpjekjet e të gjithë neve së 
bashku do të na afrojnë me familjen e “qyteteve të përshtatura për fëmijët”.

Gjatë përgatitjes së dokumenteve strategjike afatgjata, është thelbësore që të gjithë palët e in-
teresuara të përfshihen në proces, hap që do të siguron një bazë të fortë për zbatimin e strategjive. 
Anëtarët e emëruar të këtij organi do të përfshihen në të gjitha aktivitetet në kuadër të projektit, që 
synojnë në radhë të parë forcimin e njohurive dhe aftësive në fushën e të drejtave të fëmijëve dhe 
rëndësinë e pjesëmarrjes së fëmijëve në proceset lokale.

Prandaj, kam kënaqësinë që në emër të komunës, si dhe ekipit të projektit, t’ju ftoj që t’i bashkoheni 
panelit komunal duke caktuar përfaqësuesin tuaj, nga departamenti përkatës. Mbledhja e parë e 
këtij organi është planifikuar të mbahet në datën _____2024 në ambientet e _________ _________. Për 
informata shtesë dhe agjendën e takimit do të informojmë përfaqësuesin e institucionit tuaj.

Shpresojmë se do të kemi përgjigje pozitive nga ju, dhe në atë rast, ju lutemi të na informoni për 
personin dhe detajet e kontaktit të tij/saj jo më vonë se __________ 2024 në adresën e mëposhtme të 
internetit __________________ ose në numrin e telefonit të mëposhtëm __________.

_______________2024, _____________

Me respekt,_______________________      

EMRI I AUTORIT/ BOTUES PËRSHKRIMI GJUHA

NJËSIA TEMATIKE: I TË DREJTAT E FËMIJËVE DHE PJESËMARRJA E FËMIJËVE

Konventa për të 
Drejtat e Fëmijës

UNICEF

Konventa për të Drejtat e Fëmijës është një traktat ndërkom-
bëtar për të drejtat e njeriut që përcakton të drejtat civile, 
politike, ekonomike, sociale, shëndetësore dhe kulturore të 
fëmijës.
Ky dokument përmban tekstin e plotë të Konventës për të 
Drejtat e Fëmijëve të miratuar më 20 nëntor 1989 dhe hyrë 
në fuqi më 2 shtator 1990.

maqedonase,
angleze,
shqipe

Koment i përgjith-
shëm nr. 12 E  
drejta e fëmijës për 
t’u dëgjuar

Komiteti i OKB-së 
për të Drejtat e 
Fëmijëve (2009)

Në këtë koment të përgjithshëm, Komiteti për të Drejtat 
e Fëmijës jep një interpretim të detajuar të nenit 12 të 
Konventës për të Drejtat e Fëmijës dhe jep udhëzime për 
zbatimin e tij në praktikë.

angleze

Doracaku 
“Pjesëmarrja në 
Demokraci”

Këshilli i Evropës
(2010)

Në këtë doracak, mësimdhënësit mund të gjejnë ide dhe 
materiale të dobishme për të inkurajuar nxënësit e shkollave 
të mesme të forcojnë rolin e tyre si qytetarë të rinj të aftë për 
të marrë pjesë në proceset demokratike. Ai përmban nëntë 
tema të ndara në 3 pjesë:
Pjesëmarrja në komunitet, Pjesëmarrja në politikë - zgjidhja 
e konflikteve dhe zgjidhja e problemeve dhe Pjesëmarrja në 
politikë - pjesëmarrja nëpërmjet komunikimit.

maqedonase,
angleze,
shqipe

Udhëzues për 
pjesëmarrjen e 
nxënësve, orga-
nizimin e nxënësve 
dhe mbrojtjen e të 
drejtave të fëmijëve 
në shkollat fillore

Koalicioni i Orga-
nizatave Rinore 
SEGA,
Byroja e Zhvillim-
it të Arsimit,
Ministria e Arsim-
it dhe Shkencës 
(2020)

Udhëzuesi përmban burime për ngritjen e kapaciteteve 
dhe zbatimin efektiv të të drejtave të fëmijëve në sistemin 
arsimor.
Është i paraparë për të gjitha shkollat, bashkësitë e klasës, 
bashkësitë e nxënësve dhe parlamentet, drejtuesit e depar-
tamenteve në shkollat fillore, si dhe shërbimet profesionale, 
të cilët duhet të jenë bartësit, mbështetësit dhe nxitësit krye-
sorë të pjesëmarrjes demokratike të nxënësve në shkollë.

maqedonase

Pjesëmarrja e 
Fëmijëve në Vendim-
marrje Demokratike 
[Children’s Participa-
tion in Democratic 
DecisionMaking]

Gerison Lans-
down, 
UNICEF Innocenti 
Research Centre

Ky botim ofron një pasqyrë të detajuar të rëndësisë së 
pjesëmarrjes së fëmijëve, trajton nenin 12 të Konventës 
për të Drejtat e Fëmijës dhe përmban raste studimore të 
dobishme, shembuj praktikë dhe mësime të nxjerra për 
zbatimin e pjesëmarrjes së fëmijëve në vendimmarrje.

angleze

Doracak i Pjesëmar-
rjes së Fëmijëve 
[Child Participation 
Handbook]

International 
Falcon 
Movement –So-
cialist 
Educational Inter-
national 
(2016)

Ky doracak është i ndarë në tre kapituj. E pari ofron pasqyrë 
të kuptimit të pjesëmarrjes së fëmijëve dhe përfshin shem-
buj të pjesëmarrjes së fëmijëve.
Kapitulli i dytë përfshin udhëzime praktike për punën me 
fëmijët dhe të rinjtë, si dhe aktivitete edukative që mund të 
kryhen me profesionistë të tjerë që punojnë me fëmijë.
Kapitulli i tretë përmban metoda edukative për të inkurajuar 

angleze

Raport për gjendjen 
me të drejtat e fëmi-
jëve në Komunën 
e Aerodromit - nga 
këndvështrimi i 
fëmijëve

Ambasada e 
parë e fëmijëve 
në botë Meg-
jashi- Republika 
e Maqedonisë 
(2021)

Raporti përmban të gjeturat e hulumtimit për gjendjen e të 
drejtave të fëmijëve në Komunën e Aerodromit, të cilat ofro-
jnë pasqyrë në disa aspekte të jetës së fëmijëve në komunë, 
problemet me të cilat ballafaqohen fëmijët dhe gjërat që ata 
mendojnë se duhet të përmirësohen. Është një hulumtim 
dhe raport i përgatitur nga një grup fëmijësh, me mbështet-
jen e duhur mentoruese nga të rriturit dhe mund të shërbejë 
si shembull frymëzues për komunat e tjera.

maqedonase

Kërkime etike që 
përfshijnë fëmijë 
[Ethical Research 
Involving Children 
(ERIC)]

Centre for 
Children and 
Young People at 
Southern Cross 
University, 
UNICEF’s Office 
of Research, 
Innocenti 

Kjo faqe interneti, e mbështetur nga UNICEF-i, përmban 
materiale të shumta në lidhje me aspektet kryesore etike që 
duhen marrë parasysh në kryerjen e kërkimeve me dhe për 
fëmijët, si dhe studime të rasteve dhe shembuj nga vende të 
ndryshme.

Fëmijët dhe 
pjesëmarrja: Hu-
lumtimi, monitorimi 
dhe vlerësimi me 
fëmijët [Children and 
participation: Re-
search, monitoring 
and evaluation with 
children]

Save the Children

Ky burim shtjellon nevojën e përfshirjes së fëmijëve në 
kryerjen e hulumtimeve për tema që i shqetësojnë ata, 
paraqet teknika dhe aktivitete të ndryshme pjesëmarrëse për 
pjesëmarrjen e fëmijëve dhe ofron një pasqyrë të metodave 
për përfshirjen e fëmijëve në fazat e ndryshme të procesit 
kërkimor.

Udhëzime për 
Kërkime me Fëmijë 
dhe të Rinj [Guide-
lines For Research 
With Children And 
Young People]

National Chil-
dren’s Bureau 
(2011)

Këto udhëzime janë zhvilluar për të mbështetur të gjithë 
studiuesit që shqyrtojnë mundësinë e përfshirjes së fëmi-
jëve dhe të rinjve në projektet e tyre kërkimore. Ato përf-
shijnë këshilla praktike për të gjitha fazat e kërkimit, duke 
përfshirë zgjedhjen e metodologjisë, mbledhjen e të dhënave 
dhe raportimin, si dhe shembuj të hulumtimit që tashmë 
është kryer.

maqedonase

NJËSIA TEMATIKE: II KËRKIMI DHE KONSULTIME ME FËMIJËT

Doracak për 
zbatimin e Kon-
ventës për të Drejtat 
e Fëmijës në njësitë 
e vetëqeverisjes 
vendore

Qendra për të 
Drejtat e Njeriut 
dhe Zgjidhjen 
e Konflikteve, 
UNICEF (2012)

Doracaku identifikon hapat që duhet të ndërmarrin komunat 
për të ndërtuar një sistem lokal të përkushtuar realizimit të 
të drejtave të fëmijëve. Këto hapa përfshijnë: zhvillimin e 
strukturave, përcaktimin e zgjidhjeve normative dhe ndër-
timin e mekanizmave, zbatimin e aktiviteteve që duhet të 
mundësojnë futjen e këndvështrimit të fëmijës në procesin e 
ushtrimit të kompetencave të vetëqeverisjes vendore.

maqedonase

Iniciativa për Qytete 
Miqësore për Fëmi-
jët[Child Friendly 
Cities Initiative]

UNICEF

Në këtë faqe zyrtare të Iniciativës/Nismës për Qytete 
Miqësore për Fëmijë të UNICEF-it, mund të gjeni një mate-
rial të pasur në lidhje me këtë koncept, përfshirë udhëzime, 
praktika të mira dhe mësime të nxjerra nga qytetet në mbarë 
botën që janë pjesë e kësaj nisme.

angleze

Urban95 [Urban95]
Fondacioni Ber-
nard van Leer

Kjo është faqja zyrtare e nismës Urban95, e udhëhequr 
nga Fondacioni Bernard van Leer. Është një iniciativë për 
të mbështetur udhëheqësit lokalë, planifikuesit urbanë dhe 
mbrojtësit e të drejtave të fëmijëve në mbarë botën në përp-
jekjet e tyre për të përmirësuar kushtet në qytete dhe për të 
krijuar mjedise të favorshme për zhvillimin e përgjithshëm të 
foshnjave dhe fëmijëve të vegjël, zëri i të cilëve rrallë merret 
parasysh në planifikimin lokal. Faqja e internetit përmban 
shumë doracakë, udhëzime dhe praktika të mira nga vende 
të ndryshme pjesëmarrëse në këtë iniciativë.

angleze

Doracak për fëmijë 
në qytete dhe ko-
munitete përshtatur 
fëmijëve 
[Child Friendly Cities 
and Communities 
Handbook]

UNICEF, 2018

Ky doracak shpjegon në detaje të gjithë hapat që duhet të 
ndërmarrin qytetet dhe komunitetet për të arritur statusin e 
qytetit/komunitetit miqësor për fëmijët. Përfshin dokumente 
të dobishme dhe materiale të tjera që mund të përshtaten në 
përputhje me rrethanat në kontekste të ndryshme.

angleze

Platforma Evropiane 
për Investimin në 
Fëmijë (EPIC)
[European Platform 
for Investing in Chil-
dren (EPIC)]

Komisioni 
Evropian

Kjo platformë e Komisionit Evropian është një mjet për 
monitorimin e politikave dhe aktiviteteve për përmirësimin 
e mirëqenies ekonomike të fëmijëve në vendet e Bashkimit 
Evropian. Mundëson shkëmbimin e përvojave dhe praktikave 
të bazuara në prova dhe mund të shërbejë si frymëzim në 
krijimin e mekanizmave për monitorimin e zbatimit të strate-
gjive lokale për të drejtat e fëmijëve.

